
BALDINTZA ADMINISTRATIBO PARTIKULARREN PLEGUA, BERGARAKO MIZPIRUALDE ZAHARREN EGOITZAN MODULU PSIKOGERIATRIKOA ETA BAINUGELA GERIATRIKOA EGOKITZEKO OBRAK EGITEKO. 

1. Kontratuaren xedea

	Kontratuaren xedea da Bergarako Mizpirualde zaharren egoitzan modulu psikogeriatrikoa eta bainugela geriatrikoa egokitzeko lanak egitea, Iñaki Arregi Garitano arkitekto teknikoak egindako proiektuaren arabera.


2. Kontratazio prozedura

	Kontratazio-prozedura irekia da.


3. Obraren aurrekontua eta diru-izendapena

	Kontrata bidez obra egiteko aurrekontua 76.629,40 eurokoa da ( BEZa sartu gabe).

	Espresuki adierazten da kontratuak administrazioari sortarazten dizkion betebehar ekonomikoak betetzeko adinako diru-izendapena badagoela.


4. Lehiaketan parte hartzeko aurkeztu beharreko dokumentazioa

	Dokumentazioa kartazal nagusi itxi baten barruan aurkeztuko da eta, kartazalaren kanpoaldean, enpresa lizitatzailearen izena eta ondorengo inskripzioa agertuko dira: "Mizpirualde zaharren egoitzan modulu psikogeriatrikoa eta bainugela geriatrikoa egokitzea".

	Kartazal nagusiaren barruan, berriz, beste bi kartazal joango dira, behar bezala itxita. Kartazalok kanpoan ondorengo inskripzioak izango dituzte:

		- A kartazala: Dokumentazio Tekniko-administratiboa.
		- B kartazala: Dokumentazio Tekniko-ekonomikoa.

	Bi kartazal horien barruan, berriz, ondorengo agiriak sartu beharko dira:

- A kartazala 

1) Enpresariak nortasun juridikoa duela egiaztatzen duen agiria eta, behar balitz, zer ordezkaritza duen adieraziko duena (enpresaren sorrerako notario-akta, IFK eta botere notariala enpresa juridikoa izanez gero, eta NANa banakako enpresaria bada).

2) Sektore Publikoaren Kontratuen Legeko 49. artikuluak dioenari jarraituz, enpresariak Gizarte Segurantzarekiko betebeharretan eta zerga kontuetan egunean dagoela egiaztatu beharko du, dela egiaztagiri administratibo bidez edo, aurreko dokumentuaren ezean, zinpeko aitorpen bidez.

3) Sektore Publikoaren Kontratuen Legeko 49. eta 130. artikuluetan ezartzen diren bateraezintasun arrazoietakoren bat ere ez duela adieraziko duen aitorpena.

4) Azpikontratatutako enpresen zerrenda, hala badagokio, azpikontratatzen diren gremioak eta lanak zeintzuk diren zehatz-mehatz azalduz.

5) Behin-behineko fidantza ezartzea (Exekuzio-aurrekontuaren oinarri konputagarriaren % 3a, hau da, 2.298,88 euro).

6) IFKren fotokopia konpultsatua eta Jarduera Ekonomikoen gaineko Zergaren azken ordainagiria.

- B kartazala (1. eranskinaren arabera)

1. Eskaintza ekonomikoa —obra-unitate ezberdinen xehetasunen zerrendarekin—. Zerrenda hori Bergarako Mizpirualde zaharren egoitzan eskuratu ahal izango da, astelehenetik ostiralera, 9:00etatik 13:00etara bitartean edota web orriaren bidez www.Bergara.net (kontratatzailearen profilean). 

2. Exekuzio-epea.


5. Proposamenak aurkeztea

	Eskaintzak aurkezteko epea 26 egun naturalekoa izango da, lizitazioaren iragarkia Gipuzkoako Aldizkari Ofizialean argitaratzen denetik kontatzen hasita. Proposamenak Bergarako Mizpirualde zaharren egoitzako bulegoetan aurkeztu beharko dira, 9:00etatik 13:00etara bitartean. Epea larunbatean, igandean edota jai egunean bukatuko balitz hurrengo astegunean, 13:00 etan amaituko da.  

	Eskaintza hau www.bergara.net atari informatikoan edo web-orrian dagoen Kontratatzailearen Profilean ere argitaratuko da.

	Herri Administrazioen Kontratuen Legearen Araudi Orokorraren 80. artikuluaren arabera, proposamenak postaz ere aurkeztu ahal izango dira, eta aurreko lerroaldian jasotako epea amaitu baino lehen jakinarazi egin beharko da faxez (943 76 07 29 zenbakira) eskaintza bidaliko dela. Hala ere, epea amaitu eta hamar egun pasa ondoren eskaintza jaso ez bada, ez da inola ere onartuko.

Proposamenak isilpekoak izango dira, eta horiek aurkezterakoan enpresariak plegu honetan xedatutakoa oso-osorik onartzen duela ulertuko da. 


6. Lehiaketan kontuan hartuko direnak 

		Administrazioak, lehiaketa hutsik laga ezean, abantaila gehien eskaintzen duenari adjudikatuko dio lehiaketa, derrigorrez eskaintza ekonomikoari bakarrik begiratu gabe.

		Adjudikazio egiteko irizpide orokor moduan, obrak ezarritako baldintza eta epeen barruan eta egoki egingo direla ziurtatzeko ematen diren garantiak baloratu egingo dira orokorrean. Horrela, ondorengoak baloratuko dira:

		a) Epe osoa.............. 0 puntutik 2era
		b) Prezioa................ 0 puntutik 8ra

a)   Exekuzio-epea. Gehienez ere 2 puntuz baloratuko da, exekuzio-epea laburtzen duen egun bakoitzeko 0,2 puntu emango direlarik.

	Eskaintzako epeak plegu honetan emandako gehienezkoa baino motzago izan beharko du beti.

b) Eskaintza ekonomikoa gehienez ere 8 punturekin baloratuko da, eta eskaintza ekonomiko merkeenari puntu guztiak emango zaizkio eta beste eskaintza ekonomikoak aurkeztutako diru-kopuruaren arabera baloratuko dira.


7. Agiriak sailkatzea eta proposamenak irekitzea. 

Proposamenak aurkezteko epea bukatu eta hurrengo laneguneko 11:00etan irekiko dira proposamenok Bergarako Mizpirualde zaharren egoitzan. 

Lehenengo eta behin, epe eta forma aldetik egoki jasotako dokumentazioa kalifikatuko du Mahaiak (“A” kartazala). Akats materialik antzemango balu, bost laneguneko epea emango luke lizitatzaileak akatsa zuzen dezan.

Aurkeztutako eskaintzak (“B” kartazala) jendaurrean irekiko dira “A” kartazalaren dokumentazioa kalifikatu ondoren, beti ere aurreko lerro aldian jasotako akatsak zuzentzeko epea eman ez bada. Akats zuzenketarako epe hori eman bada, proposamenak aurkezteko epea amaitu eta seigarren lanegunean irekiko dira, 11:00etan.

Ondoren, eta beharrezko irizten dituen txosten teknikoak jaso ondoren, Kontratazio Mahaiak, horrela badagokio, adjudikazio-proposamena bidaliko dio Bergarako Mizpirualde zaharren egoitzako Gobernu Batzordeko presidenteari. 

Bergarako Mizpirualde zaharren egoitzak aukeran izango du lehiaketa abantaila gehien eskaintzen duen proposamenari adjudikatzea, derrigorrez eskaintza ekonomikoari bakarrik begiratu gabe, ala lehiaketa hutsik aitortzea.

		
8. Kontratistaren betebehar bereziak eta eska dakizkiokeen gastuak

	Egoitzako Gobernu Batzordeak —edo, honetarako eskuordetuz gero, Batzordeko presidenteak— behin-behineko adjudikazioa egitea erabakiko du proposamen onuragarriena aurkeztu duen lizitatzailearen alde.

	Behin-behineko adjudikazioa gehienez ere bi hilabeteko epean egingo da, proposamenak ireki eta biharamunetik kontatzen hasita. SPKL-aren 145.3 artikuluan aurreikusten denez, epe hori hamabost lanegunetan luzatuko da 136.3 artikuluak zehaztutako tramiteak jarraitu behar direnean, balio anormalak edo neurriz gainekoak dituzten eskaintzen kasuan. 

Behin-behineko adjudikazioa kontratatzailearen profilean argitaratu (www.bergara.net) eta hamabost laneguneko epean, honakoak egin beharko ditu behin-behineko adjudikazio-hartzaileak:

a) Egiaztagiriak aurkeztu beharko ditu zerga-betebeharrak eta Gizarte Segurantzarekikoak beterik dituela frogatzeko, baldin eta ez baditu agiri horiek proposamenarekin batera aurkeztu.

b) Kontratua sinatzerakoan adjudikazio-hartzaileak justifikatu beharko du gutxienezko 300.000 euroko kapitalaren erantzukizun zibileko poliza kontratatu eta ordaindu duela (erantzukizun orokorra, patronala eta gurutzatua); aseguru horrek erantzungo baitu beste pertsonei eragin dakizkiekeen kalteengatik, hau da, adjudikazioaren xede diren lanek dirauten bitartean bere langile, enplegatu edo menpeko iraunkor nahiz noizbehinkakoen egintzetatik edo bere makinaria eta tresneriarengatik edo egindako lanengatik etor daitezkeen kalteengatik.

c) Behin betiko bermea ezarri beharko du, hau da, adjudikazio-prezioaren (BEZ kanpo) %5a. Fidantza ezartzeko bidea Sektore Publikoaren Kontratuen Legeak 84. artikuluan jasotzen dituenetatik edozein izan daiteke.

d) IFKren kopia konpultsatua eta Jarduera Ekonomikoen gaineko Zerga ordaindu izanaren azken egiaztagiria aurkeztu.

e) Bergarako Udalarekiko betebeharretan egunean dagoela egiaztatzen duen agiriak aurkeztu.

Behin-behineko adjudikazioa behin betiko egin beharko da hamar laneguneko epean, goian aipatutako epea amaitzen den egunetik kontatzen hasita, baldin eta adjudizaio-hartzaileak adierazitakoak egin baditu. Aitzitik, beteko ez balitu, behin-behineko adjudikazio-hartzaileari ez zaio behin betiko adjudikazioa egingo.

		SPKLaren 139.2 artikuluaren arabera, kontratua burutzeari edo jardunbide honi uko egiten bazaio, adjudikazioak lizitatzaileei eragindako gastuak konpentsatzeko Administrazioak zehaztuko ditu gastuok, lizitatzaileei entzunaldia eman eta gastuak justifikatu ondoren.

		Kontratua zeharo gauzatzeko, Egoitzako Gobernu Batzordeak —edo, honetarako eskuordetuz gero, Batzordeko presidenteak—  behin betiko adjudikazioa emango du eta adjudikazio-hartzaileari jakinaraziko zaio. Hau, jakinarazpenaren biharamunetik hamar laneguneko epean, zaharren egoitza honetan bertaratu beharko da kontratua dokumentu administratiboan formalizatzeko.

		Kontratistaren erruagatik kontratua formalizatu gabe geratzen bada, Administrazioak bertan behera utzi ahal izango du kontratua, interesduna entzun eta gero, eta kalte-galerak ordainduko dira.

9. Kontratuaren iraupena eta obrak amaitzeko epea

9.1	Kontratuaren iraupena lanen behin betiko adjudikazioa jakinarazten denetik hasi eta behin betiko fidantza itzultzen den artekoa izango da.

9.2	Obrak egiteko epea tokiaren egiaztapen akta sinatzen denetik hasita gehienez ere 60 egun naturaletara bukatuko da.

9.3	Obren tokiaren egiaztapena, kontratua sinatu eta 15 eguneko epean egingo dute, obrak egingo dituen enpresaren ordezkariak, obren zuzendariak edo zahar egoitzaren zuzendaritzak.

10. Obrak egitea eta ikuskatzea

10.1	Obrak egiterakoan estu-estu jarraituko dira klausula administratibo partikularren plegu honetan eta plegu honen oinarri den proiektuan zehaztutakoak eta baita, proiektua interpretatuz, obra zuzendaritzak kontratistari idatziz eman diezazkion jarraibideak ere. Jarraibide horiek ere, derrigorrez betetzekoak izango dira.

10.2	Plegu honen bidez adjudikatzen diren obrak egitean inolako kalterik okerrik edo istripurik izanez gero, kontratistarena izango da horien erantzukizuna. Erantzukizun hori garantia epea betetakoan amaituko da.

10.3   Modulo psikogeriatrikoa egokitzeko lanen berezitasuna kontuan hartuta, lanek         irauten duten bitartean egoiliar batzuk solairu horretan egongo direla eta, Kontratistak kontuan hartu beharko ditu, obren  zuzendaritzak edo zentruko zuzendaritzak ematen dizkion aginduak, ahal den neurrian egoiliarren artean arazoak ekiditzeko, behar diren neurriak hartuz.


10.4	Bergarako Mizpirualde zaharren egoitzak obren martxa ikuskatzeko eta zaintzeko ahalmena izango du egoki iritzitako teknikarien bitartez .


11. Lanen ordainketa eta prezioak berrikustea

11.1	Obren adjudikazio-hartzaile den kontratistak benetan egin dituen obren ordainketa jasotzeko eskubidea du, aurrez adostutako prezioen arabera, hartarako onartu den proiektu teknikoari jarraituz eta organo kontratatzaileak baimendutako aldaketekin.

	Horrela, kontratistak obren egiaztapenak luzatu beharko ditu eta, aurrez obra-zuzendaritzak edo egoitzako zuzendaritzak oniritzia emanda, ordaindu egingo da ondorengo 40 eguneko epean. 

11.2	Lanen exekuzioa kontratistaren gain eta kontura burutuko da, eta kontratistak ez du kalte-ordainik jasotzeko eskubiderik izango obretan galera, matxura edo kalteak izaten baditu, ezinbesteko kasuetan izan ezean, eta beti ere bere arduragabekeriagatik ez izatekotan.


12. Garantia-epea eta fidantza itzultzea

	Obrak bukatu ondoren, SPKL-aren 218 artikuluari jarraituaz, obra-hartzea izango da eta 12 hilabeteko epea egongo da azken onarpena emateko. Azken onarpena eman ondoren, ezarritako fidantza itzuliko da.


13. Administrazioaren prerrogatibak eta jurisdikzio aginpideduna

	Sektore Publikoko Kontratuen Legean jasotako mugen barruan, eta beti ere bertan ezartzen diren baldintza eta ondorioak kontutan izanik, kontratazio-organoak eskubidea izango du kontratu administratiboak interpretatzeko, kontratuok betetzean sortzen diren zalantzak argitzeko, interes publikoko arrazoiengatik horiek aldatzeko eta hauei amaiera emateko eta honen eraginak zehazteko.

	Erabaki horiek amaiera emango diote bide administratiboari eta bete beharrekoak izango dira, hartzen diren unetik bertatik.

	Kasu horietan entzun egingo zaio kontratistari.


14. Zigorrak

	Kontratistak, bere erruagatik, kontratua burutzeko epe osoa edo epe partzialak igarotakoan burutu gabe baditu epe horietan egin beharreko obrak, Administrazioak bi aukera izango ditu: kontratua bertan behera utzi, edo obrak burutu arte igarotzen den egun bakoitzeko 600 euroko diru-zigorra ezartzea.

	Atzerapenagatiko zigorren guztizko zenbatekoak kontratuaren prezioaren 100eko 5aren multiploren bat jotzen duen bakoitzean, kontratazio-organoak aukera izango du kontratua bertan behera uzteko edo zigor gehiago ezarri eta burutzapenean aurrera egin dadila erabakitzeko. 

		
15. Segurtasun neurriak 
	Kontratistak proiektuan eta indarrean dauden xedapenetan jasota dauden neurriak hartuko ditu laneko higiene eta segurtasuna bermatzeko. Era berean, inori kalterik ez egiteko obraren zuzendaritzak agintzen dizkion segurtasun-neurriak ere zaindu beharko ditu.


16. Erregimen juridikoa
		Baldintza-plegu hauetan aurreikusi gabe daudenetarako ondorengo lege eta arautegiak aplikatuko dira:

· Toki Jaurbideko Oinarrien 7/1985 Legea, apirilaren 2koa, eta Erregimen Lokalaren Alorreko indarrean dauden Lege-Xedapenen Testu Bateratua, apirilaren 18ko 781/1986 Errege Dekretu Legegileak onartutakoa, beti ere Sektore Publikoko Kontratuen Legearekin kontraesanik sortzen ez badu.

· Sektore Publikoko Kontratuen Legearen Testu Bateratua, azaroaren 14ko 3/2011 Errege Dekretu Legegilearen bitartez onartua.

· Urriaren 30eko, 30/2007 Sektore Publikoko Legea, zati batean garatzen duen maiatzaren 8ko 817/2009 Errege Dekretua.

· Herri Administrazioetako Kontratuen Legearen Araudi Orokorra onartu duen 1098/2001 Errege Dekretua, urriaren 12koa.

· Osagarri gisa, administrazio zuzenbideko gainerako arauak ezarriko dira, eta halakorik ezean, zuzenbide pribatukoak. 

17. Kontratua amaitzeko arrazoiak
		Kontratua amaitzeko arrazoiak Sektore Publikoko Kontratuen Legearen 206 eta 220. artikuluetan azaltzen direnak izango dira.

18. Administrazioaren eskubideak

		Administrazioari dagokio a) kontratua interpretatzea, b) kontratuan sor daitezkeen zalantzak ebaztea, c) herri-onurako arrazoiengatik kontratua aldatzea, d) kontratuari amaiera ematea eta amaiera horren ondorioak zehaztea, Sektore Publikoko Kontratuen Legean eta Herri Administrazioen Kontratuei buruzko Legearen Araudi Orokorrean ezarritako muga, baldintza eta ondorioei eutsiz. 

I. ERANSKINA


Izen-abizenak: _____________________________________________________ Helbidea: _________________________________________________________ NAN zk.a: _________________________ (kopia erantsi da). 
Honen izenean: ____________________________________________________ IFZ: _________________________ (enpresaren nortasun juridikoa eta ordezkapena egiaztatzen dut notaritzako aktarekin), eta

AZALTZEN DUT

		LEHENENGOA: Ezagutzen ditudala BERGARAKO MIZPIRUALDE ZAHARREN EGOITZAN MODULU PSIKOGERIATRIKOA ETA BAINUGELA GERIATRIKOA EGOKITZEKO LANEI buruzko lizitazio honetako baldintza administratibo partikularretako eta baldintza teknikoetako plegua. Horiek horrela, neure gain hartu eta lanak aipatutako baldintzotan egiteko konpromisoa hartzen dut ondorengo prezioan: ____________________________________________, gehi _______________________ (BEZaz) (letraz eta zenbakiz).


		Halaber, ZINEZ AITORTZEN DUT:

a) Eskaintzailea egunean dagoela bai zerga-betebeharretan eta baita Gizarte Segurantzakoetan ere.

b) Sektore Publikoko Kontratuen legearen 49. artikuluan kontratatzeko ezarritako debekuetatik bat bera ere ez duela eta plegu hauen xedeko lanak burutzeko ahalmen juridikoa eta behar besteko bitartekoak dituela.

c) Adjudikazio-hartzaile izanez gero, onartutako pleguen betebehar eta baldintza guztiak estu-estuan jarraituz burutuko dituela lanak.


		BIGARRENGOA: Plegu honetako lanak _____________ egun naturaletan egingo dituela.

	 (data eta eskaintzailearen sinadura)

